
Suhiltzaileek Uretako Erreskate Taldearen 25. urtemuga ekarri dute gogora, urteroko festa dela-eta

Zerbitzuak 9.251 esku-hartze egin zituen 2007an, eta horietatik 3.244 salbamenduak izan ziren

Asteazkena, 2008ko apirilaren 30a. Nafarroako Larrialdietako Agentziako (NLA) suhiltzaileek urteroko festa egin dute, gaur. Besteak beste, omenaldia egin diete 2007an erretiroa hartu zutenei eta Uretako Erreskate Taldearen sortzaileei eta arduradunei. Aipaturiko Taldeak 25 urte beteko ditu aurten, hain justu. 
Ekitaldia NH Iruña Park Hotelean egin dute, Iruñean, 13:00etan, eta honako hauek izan ditu buru: Juan Ramón Rábade Iráizoz Barne zuzendari nagusia; David Sáinz Jiménez Nafarroako Larrialdietako Agentziako zuzendari kudeatzailea; eta Ana Elizalde Urmeneta Iruñeko Udaleko Mugikortasuneko eta Herritarren Segurtasuneko zinegotzi ordezkaria. 

Suhiltzaileen Eguna, berez, martxoaren 8an izan zen, baina ospakizunak bertan behera utzi zituzten, ETAk Isaías Carrasko Arrasateko zinegotzi sozialista ohia hil zuelako. 

Gaur, 2007an erretiroa hartu zuten NLAko 16 kide omendu dituzte. Honako hauek, hain zuzen: Isidro Ballaz Redín, Ignacio Luis Carro Marco, Santiago Cillero Sayas, Ignacio Ederra Bernat, Rafael Goñi Lazcano, Ángel Hernández Carbonell, Ángel Jericó Domínguez, Francisco Javier Legat Corro, Germán Pérez Prat, Joaquín Rada Zubillaga, Rodolfo Roldán Iráizoz, Carmelo Salaverri Ezquer, Jesús Soria Macua, José María Vidondo Reca José Javier Zabalza Armendáriz, eta María Teresa Sobrino Barbarín (Babes Zibila). Guztiei kasko bana oparitu diete, eta emazteei, berriz, lore sorta bana. 

Bestalde, Uretako Erreskate Taldearen sortzaileak eta lehenengo kideak ere omendu dituzte (24 orotara). Honako hauek, hain justu: José Antonio Agirrebengoa Mazkiaran, Fernando Alli González, Venancio Amillano Urdiain, Josetxo Andueza Izquierdo, Francisco Javier Baldanta Petrirena, José Javier Boulandier Herrera, Jesús María Casajus Apestegui, Rafael Castell Sanz, Francisco Javier Echeverría Iriarte, Joaquín Ganuza Armendáriz, Paulino García García, Alberto Garde Sesma, Alfredo González Echarren, Santos Iriarte Irigoyen, Ignacio Itoiz Urdaniz, José Luis Latasa Eseverri, Fernando Mauleón Ijurco –hila-, Jesús María Méndez Sánchez, Miguel Monreal Sevilla, Guillermo Ochoa Irigoyen, Carlos Orta González-Orduña, Manuel Pérez Rodrigo –zendua–, Francisco Javier Zalba Barberena eta Pedro Zaro Loperena. Nafarroako Gobernuak idulki bana oparitu die, urpekaritzaren mundua gogora ekarriz. 

Uretako Erreskate Taldea Alfredo González Echarrenek sortu zuen (garai hartako Suhiltzaileen zerbitzuko zuzendariak), 1983. urtearen erdialdean. Larrialdi jakin batzuei Guardia Zibilaren laguntzarekin azkar eta berariaz aurre egiteko asmoz sortu zuen Taldea Echarrenek. Hasieran, hamabi bat suhiltzailek osatu zuten, eta kirol urpekaritzako ikastaro bat egin behar izan zuten; izan ere, salbamenduari buruzko ikastaro espezifikorik ez zegoen. Garai hartako lanaren eta prestakuntzaren gehiengoa borondatezkoa zen. Miguel Ángel Monrealek, Segurtasun Eskolakoak, mantentze ariketak eta praktikak sustatu zituen. 

1991n, Nafarroako Gobernuak eta Iruñeko Udalak euren zerbitzuak kontzentratu eta Partzuergoa sortu zuten. Hartara, uretako bi erreskate taldeak ere bateratu egin zituzten. Gaur egun, berriz, Taldeak 26 suhiltzaile-urpekari ditu, eta horietatik 12 berriki hasiak dira. 

Horrela bada, egunean gutxienez ere 4 suhiltzaile-urpekari zaintza lanetan jardunen direla bermatu dezake Nafarroako Larrialdietako Agentziak, urpekaritzako segurtasunari buruzko araudiari jarraiki, eta ondorioz, Foru Komunitatean jazo daitezkeen uretako arrisku egoeretan berehala irten daitezke. Uretako Erreskate Taldeko suhiltzaileek, gainerakoek bezalaxe, parkeetan dagozkien txandak egiten dituzte, eta era berean, behar izanez gero, esku-hartzeko espezializazioa eta prestakuntza ere badute. Urtean 12 irteera inguru egiten dituzte (pertsonen bilaketak edo ito direnen erreskateak). 

Duela 25 urte ez bezala, gaur egungo suhiltzaileek urpekari profesional izateko berariazko prestakuntza jasotzen dute, eta euren lana araututa dago. Gaur egungo jarduera protokoloak ere hobeak dira, eta suhiltzaile bakoitzak gutxienez ere praktika bat egiten du hilean. Gainera, astero maniobra bat egiten dute. 

Taldearen zereginak, zehazki, honako hauek dira: pertsonak, animaliak eta ondasunak erreskatatzea eta salbatzea ur eta urpeko ingurunean; uraldi eta uholdeetan esku-hartzea; eta ingurumena babestea. 

Era berean, barneko ur inguruneko jarduerarekin zerikusia duten kontuetan laguntza, sostengua eta aholkua ematea eta prebentzio jardueretan (simulakroetan, arrisku egoerei aurre egiteko jardueretan eta azpiegiturei buruzko azterlanetan) parte hartzea ere baditu helburu Taldeak. 

2007ko esku-hartzeak

Nafarroako Larrialdietako Agentziako Suteak Itzaltzeko eta Salbamenduko Zerbitzuko langile zerrenda 271 suhiltzailek, 76 kabok, 14 sarjentuk, 8 azpi-ofizialek, 3 ofizialek, zerbitzu osagarrietarako 33 lagunek eta prestatzaile fisiko 1ek osatzen dute. Gaur egun, Zerbitzuko kide izan nahi duten 20 lagun daude akademian. 

Udan eta neguan aldi baterako langileak kontratatzen dituzte, zerbitzua sendotzeko. Zehazki, udako kanpainan, Foru Komunitateko behatokien sarerako 33 pertsona, 46 gidari laguntzaile, eta 91 peoi laguntzaile kontratatzen ditu NLAk. Neguko kanpainan, berriz, 12 gidari laguntzaile, 12 peoi laguntzaile, eta Babes Zibileko zerbitzuko 63 langile (teknikariak eta administrariak) kontratatzen ditu. Suhiltzaile profesionalez eta kontratatuez gain, borondatezko 120 suhiltzaile jarduten dira Foru Komunitatean. 

Nafarroako Larrialdietako Agentziak 9.251 esku-hartze egin zituen 2007an, eta horietatik 3.244 (%35,07) salbamenduak izan ziren. Gehienak, 2. 526, osasun arloko lekualdatzeak izan ziren (2.154, gaixoen lekualdatzeak; 248, zirkulazio istripuengatik egindako lekualdatzeak; 34, beste istripu batzuengatik egindako lekualdatzeak; 52, organoen lekualdatzeak). Erreskateei dagokienez, berriz, 452 esku-hartze egin zituzten (90, mendiko erreskateak; 19, uretako erreskateak; 183, zirkulaziokoak). 
Gainerako esku-hartzeak honako hauek izan ziren: 1.988 sute (%21,49); laguntza teknikoa emateko 2.735 esku-hartze (%29,56); eta esku-hartzerik gabeko 1.284 irteera (%13,88), 159 alarma faltsuren eta esku-hartzerik gabeko 1.125 alarmaren ondorioz.
Sute gehienak, 800 inguru, hiri ingurunean jazo ziren, eta gainerakoak, baso suteak (581), nekazaritza eremuetako suteak (211), ibilgailuetakoak, eta beste leku batzuetakoak izan ziren (industria eremuak, edukiontziak, zabortegiak, etab.). Iaz, 430,59 hektarea erre ziren Nafarroan (zuhaitzik gabeko 353,40 hektarea eta 77,18 baso hektarea).

Irteera gehienak, 4.586, Iruñeko parkeak egin zituen (%48,12). Gainerako irteerak, berriz, honako parke hauek egin zituzten: Altsasukoak (470), Auritzekoak (109), Lizarrakoak (665), Lodosakoak (719), Nabaskozekoak (123), Oronoz-Mugairikoak (352), Azkoiengoak (333), Zangozakoak (268), Tafallakoak (779) eta Tuterakoak (1.126).
Oharra: www.navarra.es webguneko “Berriak” atalean prentsa ohar honi buruzko argazki bat dago.

